
VIJEĆU FAKULTETA POLITIČKIH NAUKA

UNIVERZITETA U SARAJEVU
                    Prethodno je Odlukom Senata Univerziteta u Sarajevu broj 01-1101-144/18 od 19.11.2018. godine odobrena izrada doktorske disertacije kandidata Muhameda Šemoskog pod naslovom „Prepreke i otpori Republici Makedoniji u procesu pristupanja Evropskoj uniji“.
                     Na osnovu člana 59. tačka m. Statuta Univerziteta u Sarajevu, a u skladu sa odredbama članova 59, 36, 40, 41, 42 i 43 Pravila o studiranju Trećeg ciklusa studija na Univerzitetu u Sarajevu, Senat je, na sjednici održanoj 22.07.2021 godine, donio Odluku o obrazovanju Komisije za ocjenu radne verzije doktorske disertacije kandidata Muhameda Šemoskog pod naslovom: „Prepreke i otpori Republici Makedoniji u procesu pristupanja Evropskoj uniji“, broj 01-12-70/21, u sljedećem sastavu: 
1. Dr. Zarije Seizović, redovni profesor na Fakultetu političkih nauka Univerziteta u Sarajevu, predsjednik;

2. Dr. Elmir Sadiković, vanredni profesor na Fakultetu političkih nauka Univerziteta u Sarajevu, mentor i član;

3. Dr. Elvis Fejzić, vanredni profesor na Fakultetu političkih nauka Univerziteta u Sarajevu, član.
                U skladu sa članom 41. Pravila studiranja za treći ciklus studija na Univerzitetu u Sarajevu, dana 13.09.2021. godine zakazana je i održana prezentacija radne verzije projekta doktorske disertacije kandidata Muhameda Šemoskog. Nakon što su članovi Komisije saslušali  izlaganje i prezentaciju  radne verzije projekta doktorske disertacije, kandidatu su sugerisane određene izmjene i dorade teksta radne verzije projekta doktorske disertacije.

Radna verzija doktorske disertacije je nakon korekcija u skladu sa sugestijama Komisije upućena na Univerzitet, na softversku provjeru i detekciju plagijarizma. Nakon izvještaja o detekciji plagijarizma kandidat je po instrukcijama mentora izvršio dodatne korekcije i dostavio korigovanu verziju projekta doktorske disertacije.

Na osnovu člana 43. stav (1) Pravila studiranja za treći ciklus studija na Univerzitetu u Sarajevu, Komisija je sačinila slijedeći:
I Z V J E Š T A J 

O OCJENI RADNE VERZIJE DOKTORSKE DISERTACIJE
1. BIOGRAFIJA I BIBLIOGRAFIJA KANDIDATA
Muhamed Šemoski je rođen 21. januara 1978. godine u Makedonskom Brodu (SFRJ). Osnovnu školu „Stiv Naumov“ završio je u rodnom mjestu, a srednju teološku islamsku školu Medresu „Isa-beg“ završio je u Skoplju. Nakon toga upisuje u završava studij na Fakultetu islamskih nauka u Sarajevu, Odsjek teološki. Diplomirao je na temu „Hafizi u Kičevu i kičevskoj okolici nakon Prvog svjetskog rata pa do danas“, te stekao zvanje profesora islamske teologije. Magistrirao je na Fakultetu političkih nauka Evropskog univerziteta Brčko iz oblasti međunarodnih odnosa i diplomatije na temu „Odnos islama prema okultizmu i okultnom“. Završio je i dvogodišnji program specijalističke edukacije iz psihologije i didaktike za specijalistički rad sa djecom i omladinom, u organizaciji Islamske zajednice u Bosni i Hercegovini. Od 2008. godine angažiran je kao vanjski saradnik u Medžlisu Islamske zajednice Sarajevo kao stručni saradnik za odgoj i rad s djecom i mladima. Angažovan i u Centru za afirmaciju obrazovanja i kulture Litteratus u Sarajevu gdje je dao doprinos mladima, u radionicama iz raznih naučnih oblasti volontira od 2013. god. Član je i volonter u nekoliko udruženja građana koji u svom statutu imaju rad s djecom i omladinom iz oblasti kulture, ekologije, religije, duhovne muzike i sl. Autor je knjige „Vrijednosti učenja Kur'ana“  koja je publikovana 2017. godine i „Okultizam, religija i politika“, u izdanju „Dobra knjiga“, Sarajevo, publikovana 2020. godine. Učesnik je na nekoliko internacionalnih naučnih konferencija i ima nekoliko objavljenih naučnih radova. Piše kolumne za nekoliko portala u BiH i šire, kao što su: akos.ba, cazin.net, A1.on.mk, dubai-portal.com.mk i dr. 
2. PRIKAZ SADRŽAJA DOKTORSKE DISERTACIJE
Doktorska disertacija kandidata, Muhameda Šemoskog, pod naslovom: „Prepreke i otpori Republici Makedoniji u procesu pristupanja Evropskoj uniji“, napisana je na 243 stranice teksta (Times New Roman, prored 1,5), uz korištenje relevantne literature (128 bibliografskih jedinica, od toga: 5 enciklopedija, leksikona i rječnika, 112 knjiga, 41 hrestomatija, studija i tekstova u izabranim časopisima i zbornicima radova, te jedanaest on-line izvora). 
Strukuru doktorske disertacije pored uvoda, zaključka i popisa korištene literature, čine sljedeća poglavlja:

1. Metodološki pristup istraživanju

2. Naučna i druga saznanja o predmetu istraživanja 
3. Republika Makedonija u procesu postsocijalističke tranzicije, 
4. Širenje Evropske Unije i Republika Makedonija, 
5. Strategija integracije Republike Makedonije u EU 
6. Utjecaj međunarodnih aktera na procese integracije RSM 
7. Republika Makedonija i kriteriji za članstvo u EU, 
8. Geneza procesa integracije u EU (2006–2020), 
9. Rezultati empirijskog istraživanja.
U prvom poglavlju „Metodološki pristup istraživanju“ definiran je teorijsko – metodološki okvir istraživanja. U koncipiranju problema i predmeta istraživanja kandidat identificira najrelevantnije unutarnje i vanjsko – političke faktore, te izazove i proturječnosti integracije Sjeverne Makedonije u Evropsku uniju. U okviru ovog poglavlja definirani su ciljevi istraživanja (znanstveni i društveni), te prostorni i vremenski okvir istraživanja. Postavljene su istraživačke hipoteze, te naučne metode i tehnike koje su korištene u istraživanju. Posebno je obrazložen način provođenja empirijskog istraživanja i analize prikupljenih podataka, opravdanost istraživanja (znanstvena i društvena) i definiran je  kategorijalno-pojmovni sistem.
Na osnovu koncepta problema i predmeta istraživanja postavljena je generalna hipoteza koja glasi: „Integracija Republike Makedonije (Republike Sjeverne Makedonije) u Evropsku uniju odvija se u okolnostima izraženih unutrašnjih društveno-političkih, etničkih, vjerskih i kulturnih antagonizama, te u specifičnim regionalnim okolnostima osporavanja njenog nacionalnog identiteta i državnog subjektiviteta.“
Postavljene su pomoćne (posebne) hipoteze:
1. Zaštita prava etničkih manjina po međunarodnim standardima je jedan od najvećih izazova transformacije političkog sistema i ustavnog uređenja Sjeverne Makedonije u procesu integracije u Evropsku uniju; 
2. Rješavanje spora s Grčkom oko ustavnog imena Makedonije javlja se kao bitna prepreka u procesu njene integracije u Evropsku uniju; 
3. Postoje
 određene zajedničke etno - kulturološke i društveno-političke karakteristike Makedonije i zemalja okruženja koje su uspješno prošle proces tranzicije i integracije u Evropsku uniju.  
                      U drugom poglavlju „Naučna i druga saznanja o predmetu istraživanja“ elaborirani su dometi integracije Sjeverne Makedonije u Evropsku uniju, a posebno specifični izazovi integracije koji se odnose na pitanje statusa i zaštite prava nacionalnih manjina. U okviru ovog poglavlja otvorena su sva pitanja važna za analizu procesa integracije kao što su: spremnost političkih subjekata da provode potrebne reforme, uzroke stagnacije (unutarnje i vanjsko – političke), odnos građana prema članstvu u EU  i očekivanja građana od članstva u Evropskoj uniji, kao i moguće refleksije krize unutar Evropske unije na politiku proširenja na zemlje zapadnog Balkana. Na temelju navedenih pitanja kandidat koncipira projekciju mogućih odgovora u širem historijskom kontekstu. 
                      U trećem poglavlju „Republika Makedonija u procesu postsocijalističke tranzicije“ kandidat elaborira državno – pravni razvitak Makedonije nakon disolucije SFRJ i sticanja nezavisnosti. O okviru ovog poglavlja posebno su akcentirani i obrazloženi izazovi demokratske i ekonomske tranzicije. Kandidat analizira razvoj političkog pluralizma nakon prvih višestranačkih izbora 1990. godine izazove demokratske konsolidacije kroz pitanje položaja nacionalnih manjina, razvoj savremene makedonske državnosti a posebno . 
                         U četvrtom poglavlju „Širenje Evropske zajednice/unije i Republika Makedonija“ kandidat prezentira razvoj Evropske zajednice i EU, te izvodi genezu procesa i značaja integracije Republike Makedonije u Evropku uniju i NATO Savez.. U ovom poglavlju kandidat posebnu pažnju posvećuje politici proširenja Evropske unije i naglašava usješnost reformi koje su Sjevernoj Makedoniji omogućile da postane ponopravna članica NATO Saveza. Iako su formalno – pravno procesi integracije u Evropsku uniju i NATO Savez dva odvojena procesa, iskustva drugih zemalja istočne i jugoistočne Evrope pokazuju da je postizanje članstva u NATO Savezu bio snažan poticaj za ubrzanje postizanja članstva u Evropskoj uniji. Kandidat u okviru ovog poglavlja kritički elaborira odnos Evropske unije prema otvaranju pristupnih pregovora sa Makedonijom, iako su provedene sve potrebne reforme i promjenom imena države u Repbublika Sjeverna Makedonija riješen višedecenijski spor sa Grčkom.
                      U petom poglavlju „Strategija integracije Republike Makedonije u EU“  analizirani su svi strateški ciljevi i pravci integracije, a posebno nacionalna strategija integracije u Evropsku uniju koja obavezuje sve institucije vlasti na svim nivoima da aktivno sudjeluju u procesu provođenja potrebnih reformi. Posebnu pažnju kandidat u ovom poglavlju posvećuje reformi pravosuđa kao jednom od temeljnih uslova postizanja punopravnog članstva. Analizom strateških dokumenata kandidat zaključuje da postoji opšti politički i društveni konsenzus o tome da Sjeverna Makedonija treba postati punopravna članica Evropske unije.
                     U šestom poglavlju „Utjecaj međunarodnih aktera na procese integracije Republike Sjeverne Makedonije“ kandidat eleborira uticaj najznačajnijih vanjsko – političkih faktora i aktera na integracijski put Makedonije u Evropsku uniju. Uticaj Evropske unije, Grčke (posebno u kontekstu dvodecenijskog spora oko ustavnog imena Makedonije), Bugarske (koja se u najnovijim okolnostima javlja kao novi izazov i prepreka otpočinjanju pristupnih pregovora), SAD (posebno u vojno – sigurnosnom aspektu i članstvu u NATO – Savezu 2020. godine kao važnom poticaju integracije u Evropsku uniju), te posebno Ruske Federacije čije vanjsko – političke aktivnosti kandidat identificira u prvom redu kroz pokušaj da se onemogući članstvo države u NATO - savezu. 
                    U sedmom poglavlju „Republika Makedonija i kriteriji za članstvo u EU“ obrađeni su specifični kriteriji u okviru Sporazuma o stabilizaciji i pridruživanju (SPP-a) za postizanje članstva u Evropskoj uniji. Sporazum o stabilizaciji i pridruživanju je jedinstven starteški pristup Evropske unije integraciji zemalja zapadnog Balkana. Pored općih uslova koji važe za sve države, Sporazum obuhvata i specifične kriterije za svaku državu. U okviru ovog poglavlja kandidat identificira specifične kriterije za Makedoniju, te posebno apostrofira značaj okvirnog ugovora (Ohridski sporazum iz 2001. godine kojim su okončani oružani sukobi između albanske nacionalne manjine i vlasti Makedonije) i značaj njegove institucionalne provedbe za društvenu i političku stabilizaciju zemlje. Naglašava da je provedba Okvirnog sporazuma, između ostalog, rezultirala izmjenom i dopunom Ustava Republike Makedonije, usvajanjem amandmana i dopuna koje uključuju odredbe Okvirnog sporazuma, a kojim su u bitnoj mjeri rješeni zahtjevi albanske nacionalne manjine i pitanje njenog statusa. Važnost Ohridskog sporazuma kandidat prepoznaje u tome što su time stvorene prepostavke za ubrazanje procesa integracije u Evropsku uniju.
                        U osmom poglavlju „Geneza procesa integracije u EU (2006–2020)“ kandidat elaborira napredak u oblasti reforme javne interne finansijske kontrole i carinske unije, reforme sa ciljem uspostave evropske sudske prakse i napredak u oblasti korporacijskog prava. Ukazuje na dotignuti napredak u oblasti prava na poslovnom planu, finansijskog sektora, pravosuđa i borbe protiv korupcije. Istaknuta je važnost razvoja tržišta kapitala i cestovnog saobraćaja, slobodnog tržišta, tržišta rada, na polju elektronskih komunikacija i oblasti prava intelektualnog vlasništva. U osnovi, u okviru ovog poglavlja kandidat elaborira najznačajnije reforme čiji je cilj dostizanje i primjena evropskih standarda u oblasti funkcionalne tržišne ekonomije i slobodnog kretanja kapitala a koji će u sljedećoj biti predmetom pristupnih pregovora sa Evropskom unijom.
                        U devetom poglavlju „Rezultati empirijskog istraživanja“ prezentirani su rezultati empirijskog  istraživanja koje je provedeno metodom ankete i intervjua. Neposrednim anketiranjem građana Sjeverne Makedonije kandidat dolazi do relevantnih spoznaja o stavovima građana prema procesu integracije Sjeverne Makedonije u Evropsku uniju. U provođenju istraživanja posebna pažnja je posvećena etničkoj pripadnosti ispitanika. Empirijsko istraživanje pored ankete sadrži i intervjue s direktorom Državne agencije za ostvarivanja prava zajednica, kao i s direktorom Instituta za informacije i tehnologijske komunikacije Bugarske akademije nauka. 
                        U desetom poglavlju „Zaključna razmatranja, rezultati istraživanja i preporuke“ kandidat je sinezom teorijske analize i rezultata empirijskog istraživanja potvdio generalnu hipotezu doktorske disertacije: „Integracija Republike Makedonije (Republike Sjeverne Makedonije) u Evropsku uniju odvija se u okolnostima izraženih unutrašnjih društveno-političkih, etničkih, vjerskih i kulturnih antagonizama, te u specifičnim regionalnim okolnostima osporavanja njenog nacionalnog identiteta i državnog subjektiviteta.“ U oviru ovog poglavlja kandidat je je pokazao istraživačku samostalnost i sposobnost  izvođenja naučno utemeljenih zaključaka.
3. OCJENA, MIŠLJENJE I PRIJEDLOG KOMISIJE 
Komisija je nakon uvida u rezultate sofverske detekcije plagijarizma zaključila da rad u potpunosti predstavlja samostalno naučno djelo, a da su softverskom provjerom označene samo uobičajene sintagme naučnog jezika. U izradi završne verzije doktorske disertacije kandidat Muhamed Šemoski je u cijelosti uvažio i u rad inkorporirao sugestije Komisije koje su proistekle iz dostavljenih rezultata o izvršenoj provjeri potencijalnog plagijarizma od strane službe Univerziteta u Sarajevu za plagijarizam.
Doktorski kandidat Muhamed Šemoski je u izradi doktorske disertacije pokazao solidno teorijsko znanje u odnosu na predmet istraživanja doktorske disertacije. Ispoljio je samostalnost u oblikovanju teorijsko – metodološkog okvira istraživanja i sposobnost objektivne i kritičke politološke analize proturječnosti, dometa, izazova i ograničenja historijskog procesa integracije Republike Sjeverne Makedonije u Evropsku uniju. Kandidat je utemeljio naučno relevantan teorijsko – metodološki okvir u pristupu teorijskoj elaboraciji teme doktorske disertacije. Uz teorijsko utemeljenje predmeta istraživanja kandidat je izveo empirijsko istraživanje što mu je omogućilo da sintezom rezultata teorijskog i empirijskog istraživanja potvrdi generalnu i razrađujuće hipoteze. Pokazao je inventivnost u koncipiranju, provođenju i naučnoj interpretaciji rezultata empirijskog istraživanja, te samostalnog izvođenja zaključaka. 
Doktorska disertacija pod naslovom: „Prepreke i otpori Republici Makedoniji u procesu pristupanja Evropskoj uniji“ kandidata Muhameda Šemoskog predstavlja cjelovito politološko istraživanje koje identificira ključne unutrašnje probleme i vanjsko – političke izazove s kojim se Republika  Makedonija (od 2019. godine Republika Sjeverna Makedonija) suočava u procesu tranzicije i integracije u Evropsku uniju. Sinteza teorijske elaboracije i empirijskih činjenica je omogućila kandidatu da izvede naučno relevantnu spoznaju i oblikuje vlastite prijedloge mogućih pravaca dalje integracije Republike Sjeverne Makedonije u Evropsku uniju. Doktorska disertacija kao samostalno naučno djelo u cjelini predstavlja doprinos politološkom istraživanju procesa integracije Republike Sjeverne Makedonije u Evropsku uniju.
Komisija konstatuje da korigovana radna verzija doktorske disertacije zadovoljava kriterije samostalnog naučno - istraživačkog  rada i da predstavlja originalan i samostalan interdisciplinarni naučno - istraživački rad. Komisija doktorsku disertaciju: „Prepreke i otpori Republici Makedoniji u procesu pristupanja Evropskoj uniji“, kandidata Muhameda Šemoskog ocjenjuje pozitivno i predlaže Vijeću Fakulteta da usvoji Izvještaj o ocjeni i odbrani doktorske disertacije i zakaže javnu odbranu.

